
Гуырдзыстоны закъон

Æрдон сæрибардзинады æмæ æнæфæцагайддзинады ныхмæ арæзт фыдракæндимæ тохы тыххæй 

(2026 азы 1-аг мартъийы уавæрæй)
Статья 1. Закъоны нысан
Ацы закъоны нысан у, ахъаз кæнын æрдон сæрибардзинады æмæ æнæфæцагайддзинады ныхмæ арæзт фыдракæнды превенцийы, уыимæ тох кæныны æмæ æхсæнадон æдасдзинады æмæ барадон фæткы хъахъхъæнынады сифтонг кæныны.

Статья 2. Терминты æмбарынад  
Ацы закъоны нысæнттæн ам цы терминтæй пайдагонд цæуы, уыдонæн ис ахæм нысаниуæг:

а) æрдон сæрибардзинады æмæ æнæфæцагайддзинады ныхмæ арæзт фыдракæнд – Гуырдзыстоны тугтæрхоны (уголовон) Кодексы XXII сæрæй, 1431 æмæ 1432 статьятæй (кæд ацы статьятæй нысангонд фыдракæндмæ хауы сексуалон лæггæдтæ дæттыны тыхмийы кæнæ гоймаджы проституцийы/порнографийы хайад исыны), 1441 статьяйы 3-аг хайы «а» дæлпунктæй, 253-аг статьяйæ, 254-æм статьяйы 4-æм кæнæ 5-æм хайæ, 255-æм статьяйы 3-аг–7-æм хæйттæй, 2551 æмæ 2552 статьяты нысангонд фыдракæнд;

б) тæрхонгонд – гоймаг (се хсæн, тæрхон æххæстгæнæг гоймаг), кæцыйы ныхмæ тæрхондон рахаста зылынгæнæг тæрхон æрдон сæрибардзинады æмæ æнæфæцагайддзинады ныхмæ арæзт фыдракæнды саразыны тыххæй, фæлæ тæрхондоны зылынгæнæг тæрхоны бындурыл уымæн ист не рцыд æмбæлон бар ацы закъонæй сфидаргонд фæткæй;

в) министрад – Гуырдзыстоны мидхъуыддæгты министрад;

г) барист гоймаг – гоймаг, кæцыйæн æрдон сæрибардзинады æмæ æнæфæцагайддзинады ныхмæ арæзт фыдракæнды саразыны тыххæй ацы закъонмæ гæсгæ, тæрхондоны зылынгæнæг тæрхоны бындурыл ист æрцыд иу кæнæ цалдæр æмбæлон бар;

д) реестр – министрады арæзт электрон базæ, кæцымæ хаст ис æрдон сæрибардзинады æмæ æнæ​фæцагайддзинады ныхмæ арæзт фыдракæнд саразыны тыххæй тæрхонгонд гоймæгты æмæ сæ бартæй цухгонд гоймæгты персоналон бæрæггæнæнтæ.

Гуырдзыстоны 2020 азы 13 июлы закъон №6756 – веб-фарс, 20.07.2020аз.
Статья 3. Барты байсын  
1. Тæрхондонæн ис бар зылынгæнæг тæрхоны бындурыл гоймагæн байсой иуæй-иу кæнæ цалдæр ахæм бар:

а) ахуырадон уагдоны кусыны бар, рагагъоммæ æмæ скъолайы агъоммæ хъомылгæнæны æмæ ахуы​рады уагдоны, скъолайы æдде ахуырадон æмæ хъомыладон уагдоны (се хсæн, скъолайы æдде аивадон æмæ спортивон уагдæтты) кусыны бар, æнахъомтæн цыфæнды хуызы ахуырадон/ахуыр​гæнæн/хъомыладон лæггæдтæ дæттыны бар æмæ нысангонд лæггæдты дæттæг уыцы уагдоны кусыны бар; 

б) æнахъомтæн нысангонд ахуырадон уагдоны, рагагъоммæ æмæ скъолайы агъоммæ хъомылады æмæ ахуырады уагдоны, уый алыварс территорийыл иуылфылдæр 30 метры радиусы, æнахъомтæн нысангонд библиотекæйы, сывæллæтты хиирхæфсæн центры, скъолайы æдде ахуырадон æмæ хъомылгæнæн уагдоны (се хсæн, скъолайы æдде аивадон æмæ спортивон уагдæтты), æнахъомтæн кæцыфæнды хуызы ахуырадон/ахуыргæнæн/хъомыладон лæггæдтæ дæттæг уагдоны уæвыны бар;   
в) æнахъомимæ иумæ цæрыны бар, кæд нысангонд гоймаг Гуырдзыстоны тугтæрхоны (уголовон) Кодексы 137-æм−141-аг статьяты нысангонд фыдракæнд сарæзта æнахъомы тыххæй, кæнæ кæдта уый сарæзта уыцы Кодексы 1431 æмæ 1432 статьяты нысангонд фыдракæнд (кæд æмæ ацы статьяты нысангонд фыдракæндмæ хауы сексуалон лæггæдты æххæст кæнын тыхмийæ кæнæ гоймаджы проституцийы/порнографийы хайадисын), 1441 статьяйы 3-аг хайы «а»  дæлпунктæй, 253-æм статьяйæ, 254-æм статьяйы 4-æм кæнæ 5-æм хайæ, 255-æм статьяйы 3-аг−7-æм хæйттæй, 2551 æмæ 2552 статьятæй нысангонд фыдракæнд;

г) социалон кусæгæй кусыны бар;

д) дохтыры куыст кæныны бар;

е) паддзахадон æмæ бынæттон хæдуынаффæйады къазнайон (бюджетон) уагдæтты – паддзахад​он хицауады органты кусыны бар; 

ж) пассивон æвзарæнты бар;

з) хæцæнгæрзы цæттæ кæныны, æлхæныны, дарыны æмæ хæссыны бар;

и) транспортон фæрæзтæй, се хсæн, æхсæнадон транспортæй, бæлццæтты ласын бар;

к) æндæр архайды бар, кæцыйы байсын дæр, фыдгæнæджы гоймагдзинады æмæ фыдракæнды ахастмæ гæсгæйæ, тæрхондон æмбæлоныл нымайы.  
2. Тæрхондон ацы статьяйы фыццаг пункты «а» æмæ «б» дæлпункттæй нысангонд барты æнæ​мæнгхъæуæг фæткæй байсдзæн тæрхонгондæн, кæд уый Гуырдзыстоны тугтæрхоны (уголовон) Кодексы 137-æм−139-æм, 141-аг æмæ 2551 статьятæй нысангонд фыдракæнд сарæзта æнахъомы тыххæй, кæнæ кæд уый сарæзта фыдракæнд уыцы Кодексы 1431 æмæ 1432 статьятæй (кæд ацы статьяты нысангонд фыдракæндмæ хауы сексуалон лæггæдтæ дæттыны тыхмийæ кæнæ гоймаджы проституцийы/порнографийы хайадисын), 1441 статьяйы 3-аг хайы «а» дæлпунктæй нысангонд фыдракæнд.
3. Тæрхондон ацы статьяйы фыццаг пункты «з» дæлпунктæй нысангонд бары нæ байсдзæн гоймагæн, кæцыйæн уæлæмхас æфхæрды хуызы, Гуырдзыстоны тугтæрхоны (уголовон) Кодексæй сфидаргонд фæткæй бæрæггонд ис хæцæнгарзимæ баст барты арæнæвæрды.

4. Тæрхонгæнæджы уынаффæйæ, ацы статьяйы фыццаг пункты «и» дæлпунктæй нысангонд бары байсын гæнæн ис æмæ ма хауа гоймаджы рдыгæй бинонты уæнгтæм (мад, фыд, æмкъай, хъæбул (кæнгæ хъæбул)) æндæр ранмæ акæнынмæ.

5. Ацы статьяйы фыццаг пункты «б» дæлпункты нысангонд бары ист (сывæллæтты хиирхæфсæн центры уæвыны бары йеддæмæ) нæ хауы уыцы гоймагмæ, кæцы иумæйаг ахуырад исы, æмæ уыцы гоймагмæ, кæцыйы цæрæн бынат уыцы дæлпунктæй бæрæггонд уагдоны æввахс территорийыл иуылфылдæр 30 метры радиусы ис.   
6. Гоймагæн ацы статьяйы фыццаг пунктæй нысангонд æмбæлон бар ист цæуы:

а) къаддæр уæззау категорийы фыдракæнд саразыны цауы – фондз азы онг æмгъуыдмæ;

б) уæззау категорийы фыдракæнд саразыны цауы – фондзæй дæс азы онг æмгъуыдмæ;

в) сæрмагондæй уæззау категорийы фыдракæнд саразыны цауы – дæсæй фынддæс азы онг æмгъуыдмæ.

7. Тæрхондон тæрхонгондæн ацы статьяйы фыццаг пункты «а»–«к» дæлпунктты нысангонд бартæ байсты тыххæй уынаффæ рахæсгæйæ, тæрхондон нымадмæ исы ахæсты гоймагон миниуджыты, бинонты уавæры, раздæры тæрхоны, тæрхонгонды ахаст цы фыдракæнд сарæзта уый тыххæй, уыцы фыдракæнды саразыны ситуацийы æмæ арæхстдзинады, æрлæугæ фæстиуæгы,  фыдракæнд ногæй саразыны рискы, зианбаййафæг æмæ тæрхонгонды хсæн ахастытæ æмæ æндæр уавæрты.

8. Гоймагæн ацы статьяйы нысангонд бары байсты тыххæй амынд цæуы тæрхондоны зылынгæнæн тæрхоны резолюцион хайы.

9. Тæрхондон æрдон сæрибардзинады æмæ æнæфæцагайддзинады ныхмæ сарæзт фыдракæнды саразыны тыххæй гоймаджы тæрхон кæныны, афтæ-ма уымæн æмбæлон бары байсты тыххæй дæр æвæстиатæй хъуамæ фехъусын кæна министрадæн.  
10. Тæрхондон тæрхонгонды тыххæй ацы статьяйы 1-аг пункты «в» дæлпунктæй нысангонд бары байсыны тыххæй æвæстиатæй хъуамæ фехъусын кæна афтæ-ма Гуырдзыстоны оккупацигонд территоритæй лигъдæтты, фæллойады, æнæниздзинад хъахъхъæныны æмæ социалон хъахъхъæды министрадæн æмæ тæрхонгонды цæрæн бынатмæ гæсгæ муниципалитетæн дæр.

11. Тæрхондон æвæстиатæй хъуамæ фехъусын кæна тæрхонгонд гоймаджы куысты бынаты адми​ни​ст​рацийæн, гоймаг æрдон сæрибардзинады æмæ æнæфæцагайддзинады ныхмæ арæзт фыд​ракæнды саразыны тыххæй тæрхонгонд кæй æрцыд, уый тыххæй, кæд æмæ гоймаг кусы ахæм уагдоны, цыран æрдон сæрибардзинады æмæ æнæфæцагайддзинады ныхмæ арæзт фыдракæнд саразыны тыххæй тæрхонгонд гоймаджы куыстмæ райсын тобæгонд у.

12. Тæрхондон гоймагæн ацы статьяйы фыццаг пункты «а»–«к» дæлпункттæй нысангонд архайды барты байсты тыххæй æвæстиатæй хъуамæ фехъусын кæна баристгонд гоймаджы кусæн бынаты администрацийæн, кæд æмæ кусы уыцы уагдоны, цыран уымæн ист æрцыд тæрхондоны уынаффæйы бындурыл кусыны бар.   
13. Пенитенциарон уагдон хæсджын у æрдон сæрибардзинады æмæ æнæфæцагайгæдзинады ных​мæ арæзт фыдракæнды сарæзты тыххæй тæрхонгонд гоймаджы пенитенциарон уагдонæй ссæрибар кæныны, алидзыны, пенитенциарон Кодексы 125-æм статьяйæ сфидаргонд фæткæй пенитенциарон уагдоны æддейæ цыбыр æмгъуыдмæ рацæуыны уыцы Кодексы 34-æм статьяйы 12-æм хайæ сфидаргонд фæткæй ссæрибар кæнынæн бацæттæ кæны уагдонæй ацæуыны тыххæй фыстæй хъусынгæнинаг æмæ йæ æвæстиатæй арвиты министрадмæ.  
Гуырдзыстоны 2020 азы 13 июлы закъон №6756 – веб-фарс, 20.07.2020аз.
Гуырдзыстоны 2023 азы 15 декабры закъон №4003 – веб-фарс, 26.12.2023аз.
Статья 4. Æмгъуыды нымад  
Гоймагæн ацы закъоны 3-аг статьяйы фыццаг пункты нысангонд æмбæлон барты байсты æмгъуыды нымад райдайы:

а) гоймагæн ахæстоны фæбадыны тæрхоны рахæсгæйæ – гоймаджы рдыгæй тæрхондоны зылынгæнæг тæрхонæй снысангонд тæрхоны ахицæн кæнынæй уайтагъд;  
б) гоймаджы рдыгæй дзырдæй тæрхоны спайдагæнгæйæ – фæлварæн æмгъуыды райдайыны моментæй;

в) Гуырдзыстоны тугтæрхоны (уголовон) Кодексы 50-æм статьяйы 5-æм хайы нысангонд цауы – гоймаг æмбæлон уагдонæй ацæуыны моментæй;

г) гоймагæн сæйраг æфхæрды хуызæй æнæ ахæстоны фæбадыны тæрхоны снысан кæнгæйæ – тæрхондоны зылынгæнæг тæрхоны закъонон тыхы бацыдæй уайтагъд;

д) гоймаджы дзырдæй æмгъуыдмæ ссæрибар кæнгæйæ – гоймаджы дзырдæй æмгъуыдмæ ссæрибар кæныны моментæй;

е) гоймагæн тæрхоны æнæххæстгонд хайы рогдæр хуызы тæрхонæй баивгæйæ – гоймагæн тæрхон баивыны моментæй;

ж) Гуырдзыстоны закъондæттынадæй нысангонд æндæр цауы гоймаджы тæрхоны æххæст кæнынæй ссæрибар кæнгæйæ – гоймаджы æфхæрды æххæст кæнынæй ссæрибар кæныны моментæй.

Статья 5. Барты сног кæнын  
1. Гоймагæн байст бары æмгъуыдæй раздæр сног кæнын кæнæ бары байсыны æмгъуыды фæкъад​дæр кæнын гæнæн ис:

а) гоймаг къаддæр уæззау фыдракæнды тыххæй тæрхонгонд куы æрцæуа, уæд – бары байсыны æмгъуыдæн иуылкъаддæр иу æртыккаг хайы фæуыны фæстæ;

б) гоймаг уæззау категорийы фыдракæнды тыххæй тæрхонгонд куы æрцæуа, уæд – бары байсыны æмгъуыдæн иуылкъаддæр æрдæг фæуыны фæстæ;

в) гоймаг уæлдай уæззау фыдракæнды тыххæй тæрхонгонд куы æрцæуа, уæд – бары байсыны æмгъуыдæн иуылкъаддæр дыууæ æртыккаг хайы фæуыны фæстæ.

2. Гуырдзыстоны юстицийы министрады уагдæттæг сферæйы архайæг æхсæнадон барады юриди​к​он гоймаджы – фыдракæнды превенцийы, æнæахæстон тæрхæтты æххæст кæныны æмæ пробаци​йы национ агентады дзырдон тæрхоны аивыны фарстæты æвзарæг иудадзыг архайæг къамис (дарддæр – къамис) барджын у барист гоймаджы уагахстмæ гæсгæ, уымæн æмгъуыдæй раздæр сног кæна байст бартæ кæнæ йын фæкъаддæр кæна байст бары æмгъуыд.   
3. Барист гоймаджы рдыгæй ацы закъонæй уымæн снысангонд арæнæвæрдты (бары байсты) халын (нæ сæххæст кæнын) расайы тугтæрхоны (уголовон) бæрндзинады.

4. Барист гоймагæн ацы закъонæй уымæн снысангонд арæнæвæрдты (бары байсты) зылынгæнæг тæрхоны расидыны рæстæджы бамбарын кæны тæрхондон, фæлæ пенитенциарон уагдонæй рацæ​у​гæйæ – афтæ-ма пенитенциарон уагдон дæр.    
Статья 6. Тæрхонгонд/барист гоймаджы хæстæ  
1. Тæрхонгонд/барист гоймаг хæсджын у министрады барлæвæрд гоймаджы рдыгæй фæсидгæ ца​уы æрбацæуа министрады æмбæлон территориалон органмæ. Тæрхонгонд/барист гоймаг минист​рады æмбæлон территориалон органмæ æрхуынд хъуамæ æрцæуа æмбæлон æмгъуыдæй раздæр æмæ æмбæлон периодгай.

2. Министрады барлæвæрд гоймаг арвиты хъусынгæнинаг тæрхонгондмæ/барист гоймагмæ, цæ​мæй йæ æрбахоной министрады æмбæлон территориалон органмæ, тæрхонгонды/барист гойма​джы пенитенциарон уагдонæй ссæрибар кæныны тыххæй информацийы райстæй, уый дзырдæй æмгъуыдæй раздæр ссæрибар кæныны/уымæн тæрхоны æнæххæстгонд хайы рогдæр хуызы тæрхонæй  баивыны фæдыл информацийы райстæй, уымæн сæйраг тæрхоны хуызæй æнæахæстон тæрхоны снысан кæнгæйæ закъонон тыхы бацыд тæрхондоны зылынгæнæг тæрхоны райстæй иуылæрæгмæ 10 бонмæ.   
3. Министрады æмбæлон территориалон органмæ тæрхонгонд/барист гоймаг куы æрбацæуы, уæд министрады барлæвæрд гоймаг сбæлвырд кæны уый реалон цæрæнбынат, куысты бынат, йемæ цæрæг гоймæгты тыххæй бæрæггæнæнтæ (ном, мыггаг, кар, тæрхонгондимæ/барист гоймагимæ бастдзинад) æмæ Гуырдзыстоны мидхъуыддæгты министры (дарддæр – министр) бардзырдæй нысангонд æндæр фарстатæ. Тæрхонгонд/барист гоймаг министрады æмбæлон территориалон орган​мæ куы æрбацæуа, уæд уымæн фыстæй бамбарын кæндзысты ацы закъонæй цы хæстæ бахæсгонд æрцыд уымæн æмæ сæ нæ сæххæст кæныны цауы Гуырдзыстоны закъондæттынадæй сфидаргонд бæрндзинад.

4. Ацы статьяйы 3-аг пункты нысангонд бæрæггæнæнтæ куы фæивой, уæд тæрхонгонд/барист гоймаг хæсджын у æвæстиатæй, фæлæ иуылæрæгмæ 5 бонмæ хъуамæ фехъусын кæна министрады æмбæлон территориалон органæн йæ цæрæн бынаты тыххæй.

5. Ацы статьяйы нысангонд цауы тæрхонгондæн/барист гоймагæн бахæсгонд хæстæ æнæххæст​гондыл нымад нæ цæуынц, кæд ис иуæй-иу ахæм хатыргæнæн аххосаг: 
а) тæрхонгонды/барист гоймаджы æнæниздзинады ахæм уавæр, кæцыйы тыххæй йæ бон нæу министрады æмбæлон территориалон органмæ æрбацæуын, кæцы бæлвырдгонд цæуы дохтыры лæвæрд æвдисæндарæй;

б) тæрхонгонды/барист гоймаджы æввахс хæстæджы (ныййарæг, кæнгæ ныййарæг, хъæбул, кæнгæ хъæбул, нана, дада, хъæбулы хъæбул, хо, æфсымæр, цардæмбал (се хсæн, уагъд æмкъай)) кæнæ тæрхонгондимæ/барист гоймагимæ æдзух чи цæры, ахæм гоймаджы мæлæт;

в) тæрхонгонды/барист гоймаджы куыстадон кæнæ профессионалон архайдимæ баст командиров​кæ, кæцы бæлвырдгонд цæуы æмбæлон документæй;

г) æнæуромгæ  тыхы (форс-мажоры) уæвынад, сæрмагондæй, æрдзон бæллæх, авари, зынгсирвæзт, массон змæстытæ, æфсæддон архайд, карантин кæнæ уæлвæткон уавæры расидт, кæцы бæлвырд​гонд цæуы æмбæлон паддзахадон уагдоны лæвæрд документæй;

д) тæрхонгонды/барист гоймаджы закъонæй сфидаргонд фæткмæ гæсгæ ахст/ахæстоны бадын, уый фæдагуырдон/процессуалон архайдтыты æмæ оперативон-сгарæн мадзæлтты хайадист, кæцы бæлвырдгонд цæуы æмбæлон документæй;

е) тæрхонгонды/барист гоймаджы уæвын резервон æфсæддон службæйы, кæцы бæлвырдгонд цæ​уы æмбæлон документæй, кæцы бавдыст цæуы министрады æмбæлон территориалон органмæ тæрхонгонды/барист гоймаджы резервон æфсæддон службæмæ æрсидты размæ;

ж) æндæр уавæртæ, кæцы нымад цæуы хатыргæнæн аххосагыл министры бардзырдæй.   
6. Тæрхонгонды/барист гоймаджы рдыгæй ацы статьяйы нысангонд хæс æнæ æмбæлон аххосагæй куы нæ сæххæст кæна, уæд расайдзæн Гуырдзыстоны административон барадхæлдтыты Кодексæй сфидаргонд  бæрндзинады.

7. Ацы статьяйы нысангонд хæс тæрхонгондæн бахæсгонд цæуы тæрхон кæныны æмгъуыдмæ, фæлæ барист гоймагæн та – барты байсыны æмгъуыдмæ.

8. Барист гоймагæн ацы статьяйы нысангонд хæс тæрхон кæныны æмгъуыдмæ бахæсгонд цæуы, кæд ацы закъоны 3-аг статьяйы фыццаг пунктæй бæрæггонд искæцы бары байсыны æмгъуыд тæр​хон кæныны æмгъуыдæй къаддæр у.

Гуырдзыстоны 2023 азы 21 сентябры закъон №3535 – веб-фарс, 12.10.2023аз.
Статья 7. Мониторинг 
1. Ахуырадон уагдон, рагагъоммæ æмæ скъолайы агъоммæ хъомылгæнæн æмæ ахуырады уагдон, скъолайы æдде ахуырадон æмæ хъомыладон уагдон (се хсæн, скъолайы æдде аивадон æмæ спортивон уагдон), ахуырадон/ахуыргæнæн/хъомыладон лæггæдты дæттæг уагдон, Гуырдзыстоны закъондæттынадæй нысангонд уыцы уагдон, кæцыйы æрдон сæрибардзинады æмæ æнæфæцагай​ддзинады ныхмæ арæзт фыдракæнды сарæзты тыххæй тæрхонгонд гоймаджы/барист гоймаджы кусын тобæгонд у, хæсджын у, цæмæй гоймагæн архайды сæххæст кæныны бары лæвæрдмæ æрдома уымæй тæрхондзинады/бары байсты тыххæй æвдисæндары бавдисын. Банысангонд хæсы нæ сæххæст кæнын расайдзæн Гуырдзыстоны закъондæттынадæй сфидаргонд бæрндзинады. 

2. Гуырдзыстоны оккупацигонд территоритæй лигъдæтты, фæллойады, æнæниздзинад хъахъхъæ​ныны æмæ социалон хъахъхъæды министрад, Гуырдзыстоны ахуырады, зонады æмæ æвзонгады министрад, Гуырдзыстоны культурæйы министрад, Гуырдзыстоны спорты министрад, Гуырдзыстоны юстицийы министрад, муниципалитет хæсджын у, йæ компетенцийы фæлгæтты æххæст кæна уый дæлбариуæггонд/уый рдыгæй  контролгонд уагдоны рдыгæй ацы статьяйы фыццаг пункты нысангонд хæс сæххæст кæныны мониторинг, фæлæ уый нæ сæххæст кæныны (хæлды) рабæрæгы цауы йæхи компетенцийы фæлгæтты сæххæст кæндзæн реагирад æмæ уый фæдыл министрадæн æвæстиатæй фехъусын кæндзæн. Уыцы нысанæй уый барджын у бахъуыды цауы æркура информаци йæ дæлбариуæггонд/йæ контолгонд уагдæттæй кæнæ сараза ацы уагдоны уæвæг бæрæггæнæнты æнцонвадаты механизмтæ. 

3. Тæрхонгонд гоймагæн/барист гоймагæн цы арæнæвæрдтæ/хæстæ æвæрд цæуы, уыдон æххæст кæнынмæ цæст дарыны тыххæй министрады барлæвæрд гоймагæн бар ис тæрхонгонд гоймаджы/​барист гоймаджы цæрæн бынатмæ/куысты бынатмæ бацæуын, куы бахъæуа, уæд æм фæсидын, йæ цæрæн бынаты/куысты бынаты тыххæй информаци ракурын æмæ 6-æм статьяйы 3-аг пункты лæвæрд бæрæггæнæнтæ бавдисын æмæ Гуырдзыстоны закъондæттынады нысангонд æндæр мадзæлттæ.

4. Кæд ис ахæм факт кæнæ информаци, кæцы дзурæг у тæрхонгонды/барист гоймаджы рдыгæй фыдра​кæнды сарæзты реалон тæссагдзинадыл, уæд министрады барлæвæрд гоймаг хъуамæ фехъусын кæна тæрхонгонды/барист гоймаджы персоналон бæрæггæнæнтæ уыцы конкретон уаг​донмæ/уагдæттæм, кæцыты æввахс территорийыл уæвы тæрхонгонды/барист гоймаджы рдыгæй фыдракæнд саразынæй реалон тæссагдзинад. Ацы уагдон/орган хæсджын у тæрхонгонды/барист гоймаджы тæссаг архайды рабæрæг кæнынæй уайтагъд, æвæстиатæй сифтонг кæна министрадæн æмбæлон информацийы балæвæрды. Ацы хъусынгæнинагæн министрад дзуапп дæтты Гуырдзыстоны закъондæттынадмæ гæсгæ.

5. Барлæвæрд уагдæтты/органты хсæн информацийы ивды æмæ уыдон архайды координацийы механ​измтæ Гуырдзыстоны хицауады уынаффæйæ бæлвырд цæуынц.

6. Ацы статьяйы 4-æм пункты нысангонд уагдон/орган хæсджын у сифтонг кæна уымæн балæ​вæрд, æрдон сæрибардзинады æмæ æнæфæцагайддзинады ныхмæ арæзт фыдракæнд саразыны тыххæй гоймаджы тæрхондзинады/гоймаджы барты байсты тыххæй информацийы конфиденциа​лондзинад æмæ райсдзæн мадзæлттæ уый æнæзакъонон раргом кæныны ныхмæ. Банысангонд конфиденциалон информацийы æнæзакъонæй раргом кæнын расайдзæн Гуырдзыстоны закъон​дæт​тынадæй снысангонд бæрндзинады.

7. Министрады барлæвæрд органты рдыгæй æрдон сæрибардзинады æмæ æнæфæцагайддзинады ныхмæ арæзт фыдракæндты превенцийы æмæ контролы фæтк фидаргонд цæуы министры норма​тивон актæй.

8. Гуырдзыстоны хицауады уынаффæйæ фидаргонд цæуы ацы закъоны æххæст кæныны æмæ мониторингы фæтк.

Гуырдзыстоны 2021 азы 16 мартъийы закъон №348 – веб-фарс, 18.03.2021аз.
Гуырдзыстоны 2023 азы 30 ноябры закъон №3834 – веб-фарс, 15.12.2023аз.
Гуырдзыстоны 2024 азы 12 декабры закъон №89 – веб-фарс, 28.12.2024аз.
Статья 8. Æрдон сæрибардзинады æмæ æнæфæцагайддзинады ныхмæ арæзт фыдракæнды тыххæй тæрхонгонд гоймæгты æмæ барист гоймæгты реестр  
1. Ацы закъоны æххæст кæныны нысанæй министрады арæзт цæуы æрдон сæрибардзинады æмæ æнæфæцагайддзинады ныхмæ арæзт фыдракæндты тыххæй тæрхонгонд гоймæгты æмæ барист гоймæгты реестр (дарддæр – реестр).

2. Реестр æххæст кæныны нысанæн тæрхонгонды/барист гоймаджы персоналон бæрæггæнæнты, се хсæн, уый ​​тæрхондзинады тыххæй информаци, дактилоскопион æмæ æндæр идентификацигæнæг бæрæггæнæнты, министрад цæттæ кæны персоналон бæрæггæнæнты хъахъхъæды тыххæй Гуырдзыстоны закъондæттынадмæ гæсгæ.

3. Реестр саразыны æмæ персоналон бæрæггæнæнты куыст кæныны фæтк арæзт цæуы министры бардзырдмæ гæсгæ.

Статья 9. Ивгæ уагæвæрдтæ  
1. Гуырдзыстоны хицауад сифтонг кæны 2020 азы 1-аг маймæ «Æрдон сæрибардзинады æмæ æнæфæцагайддзинады ныхмæ арæзт фыдракæндты ныхмæ тох кæныны тыххæй» Гуырдзыстоны закъоны æххæст кæныны æмæ мониторингы уагæвæрдты сбæлвырд кæныны фæдыл резолюцийы райст.

2. Министр 2020 азы 1-аг маймæ хъуамæ сифтонг кæна:

а) «Гуырдзыстоны мидхъуыддæгты министрады барлæвæрд органты рдыгæй æрдон сæрибар​дзинады æмæ æнæфæцагайддзинады ныхмæ арæзт фыдракæндты превенцийы æмæ контролы фæткы сфидар кæныны тыххæй» нормативон акты рауагъд;

б) æмбæлон закъоныдæлбар актты ацы закъонмæ гæсгæ.

3. Министрад сифтонг кæндзæн 2020 азы 1-аг маймæ реестры саразын, кæцымæ бахæсдзысты уыцы датæмæ гæсгæ æрдон сæрибардзинады æмæ æнæфæцагайддзинады ныхмæ арæзт фыдракæн​дты тыххæй тæрхонгонд гоймæгты персоналон бæрæггæнæнтæ.

Статья 10. Хатдзæгон уагæвæрдтæ 
1. Ацы закъон, ацы закъоны фыццаг−8-æм статьяты йеддæмæ, архайын райдайæд мыхуыры рацыдæй уайтагъд. 

2. Ацы закъоны фыццаг−8-æм статьятæ архайын райдайæд 2020 азы 1-аг майæ.

Гуырдзыстоны президент 

Зурабишвили Саломе  
Тбилис,

17 мартъи 2020 аз.

